
Surah 57: Al-Hadid - د حدي سورة ال  

يم                                                                 رح رحمن ال سم الله ال  ب

[57:0] Bismi ALLAH, Alrahman, Alrahim.* 

 

[57:1] Abin da ke tasbihi ga ALLAH duk kome ne da ke cikin sammai da 

qasa. Kuma Shi ne Mabuwayi, Mai hikimah. 

  

 

[57:2] Shi ne da mulkin sammai da qasa. Shi ne mai rayarwa da kashewa. 

kuma Shi Mai ikon yi ne a kan kome.  
 

 

[57:3] Shi ne Na farko, da na qarshe. Bayyananne, Boyayye. Kuma Shi 

Masani ne ga dukan kome. 

  

 

[57:4] Shi ne wanda Ya halitta sammai da qasa a cikin wasu kwanaki 

shida,* sa'an nan Ya daidaita kowne iko a kan Al'arshi. Ya san abin da ke 

shiga cikin qasa da abin da ke fita daga gare ta, da abin da ke sauka daga 

sama da abin da ke hawa cikinta. Kuma yana tare da ku, a duk inda kuke. 

ALLAH Mai gani ne ga abin da kuke aikatawa. 



*57:4 Kwanaki sida na halitta ma’auni ne kawai da ke sanar da mu 

dakantakan muhimmancin bangarori dabam dabam, domin a jaddada mana 

muhimmancin duniya, kuma a sanar da mu cewa duniya ce kawai wurin da 

ake iya rayuwa. 

  

 

[57:5] Shi ne ke da mulkin sammai da qasa, kuma Shi ne ke iko da kowace 

al'amura.  
 

 

[57:6] Yana shigar da dare a cikin yini, kuma Yana shigar da yini a cikin 

dare. Shi Masani ne ga abin da ke cikin sadrin zukata. 

  

 

[57:7] Ku yi imani da ALLAH da ManzonSa, kuma ku ciyar daga abin da Ya 

wakilta a kanku (na dukiya). Wadanda dag cikinku suka yi imani suka ciyar 

suna da wani sakamako mai girma.  
 

 

[57:8] Don me, ba za ku yi imani da ALLAH, alhali kuwa manzonSa yana 

kiran ku domin ku yi imani da Ubangijinku? Kuma Ya karbi alkawarinku, idan 

kun kasance masu imani.  
 



 

[57:9] Shi ne wanda ke sassaukar da ayoyi bayyanannu zuwa ga bawanSa, 

domin Ya fitar da ku daga dufu zuwa ga haske. Kuma ALLAH Mai tausayi ne 

gare ku, Mafi jin qai.  
 

 

[57:10] Kuma me ya sa, ba za ku ciyar ba fi sabili ALLAH, alhali kuwa 

gadon sammai da qasa na ALLAH ne? 

Daukaka Na Musamman 

Wanda aka bambanta daga cikinku su ne wadanda suka ciyar a gabanin cin 

nasara, kuma suka yi jihadi. Za su kai ga matsayi mafi daraja, sama da 

wadanda suka ciyar daga baya kuma suka yi jihadi. Kuma dukansu, ALLAH 

Ya yi masu wa'adi da sakamako mai kyau. ALLAH Masani ne ga dukan abin 

da kuke aikatawa.  
 

 

[57:11] Wane ne wanda zai ranta wa ALLAH rance da yin adalci, domin Ya 

ninka masa shi, kuma ya sami sakamako na karimci (a Lahira)?  
 



 

Babban Nasara 

 

[57:12] Akwai rnar da zai zo sa’ad da za ka ga muminai maza da muminai 

mata tare da haskensu suna haskakawa a gabansu da kuma gefen damansu. 

Bishara ta ku ce, da cewan a ran nan, kuna da gidajen Aljannah da ruwa 

masu gudana daga qarqashinsu. Wurin da za ku yi zama na madauwama a 

cikinsu. Wannan, shi ne babban rabo mai girma.  
 

 

Masu Mumunar Hasara 

 

[57:13] A ranar nan, munafikai maza da munafikai mata za su cewa 

wadanda suka yi imani, "Ku dube mu, mu yi makamashi daga haskenku 

mana" Za ce masu, "Ku koma a bayanku, domin ku nemo hasken." To, za 

sanya wata shamaki a tsakaninsu, wanda qofar shi zai rabe rahamah daga 

ciki, daga azabar shi daga wajenta.  
 



 

[57:14] Za su kira su, "Ashe, ba tare muke da ku ba?" Su ce: "Na’am, 

amma kun fitini kawunanku, kuma kuka yi jinkiri, da shakka, kuma kuka 

bata da cika buri, sai da hukuncin ALLAH ta tabbata. Rudu ne ya tabar da 

ku daga ALLAH. 

 

[57:15] "Saboda haka, a yau ba za a karbi fansa daga gare ku ba, kuma ba 

za a karba daga wadanda suka kafirta ba. Makomarku wuta ce; ita ce za ta 

dace da ku, kuma makoma na zullumi." 

  

 

Lalacewar Addini 

 

[57:16] Shin, lokaci bai yi ba ga wa wadanda suka yi imani, zukatansu su yi 

tawalu'i ga ambaton ALLAH, da gaskiyar da ya saukar? Kada su kasance 

kamar wadanda aka bai wa littafi a gabanin haka, wadanda zukatansu suka 

daskare da zamani, saboda haka sai masu yawa daga cikinsu suka zama 

fasiqai.  
 



 

[57:17] Ku sani cewa ALLAH Yana rayar da qasa a bayan mutuwarta. Ta 

haka ne muke bayyana maku ayoyi, la’alla ku yi hankali. 

 

  

 

[57:18] Lalle, masu gaskatawa maza da masu gaskatawa mata, kuma suka 

ranta wa ALLAH rance mai kyau; za ribanya masu nunki ba nunki; sun 

cancanci sakamako na karimci. 

  

 

[57:19] Wadanda suka yi imani da ALLAH da mazanninSa su ne kamalar 

gaskatawa kuma su ne masu shahadah. An ajiye masu a wurin Ubangjinsu 

sakamakonsu da haskensu. Amma wadanda suka kafirta kuma suka qaryata 

ayoyinMu, wadannan su ne'yan Jahim.  

 



 

An La’anta Dauke 

Hankali Da Rayuwan Duniya 

 

[57:20] Ku sani cewa rayuwar duniya wasa ce da shagala, da alafahri a 

tsakaninku da gasar wadata ta dukiya da ‘ya’ya. Misalinsa kamar ruwan 

sama ne mai yawa wanda ya sa shuka ya fito wanda ke faranta wa kafirai. 

Amma sai shukan ya zama tatakan ciyawan da bata da amfani, kuma wanda 

iska ta busar da shi. A Lahira akwai azaba mai tsanani da gafara daga 

ALLAH da yarda. Kuma rayuwar duniya ba kome ne ba illa rufa ido.  
 

 

Zabi Na Mai Hankali 

[57:21] Saboda haka, ku yi tsere zuwa ga (neman) gafara daga Ubangjinku, 

da Aljannah wanda fadinta ta yi zurfin sammai da qasa. An yi tanadinta 

domin wadanda suka yi imani da ALLAH da manzanninSa. Wannan falalar 

ALLAH ce, wanda Yake bayar da ita ga wanda Ya so. ALLAH Mai falalan da 

babu iyaka.  



 

 

Haqikanin Gaskiya 

[57:22] Kome da ya auku a qasa, ko a kanku, tana a cikin littafi a gabanin 

halitta. Wannan, ga ALLAH, mai sauqi ne. 

 

Muna da cikakken ‘yanci mu Kasance da Allah, ko mu goyi bayan Ibliss. 

Allah Ya san dukan irin yake shawaran da kowanenmu zai yi. Bidiyon rayuwa 

yana tare da kowa tun daga haifuwa zuwa mutuwa, wanda aka riga aka 

rubuta wa kowa. 

  

 

[57:23] Domin kada ku yi baqin ciki a kan abin da ya kubuce maku, kuma 

kada ku yi alfahari da abin da Ya ba ku. ALLAH ba Ya son dukkan mai 

taqama, mai alfahari. 

  

 

[57:24] Wadanda suke yin rowa, kuma suna umurnin mutane da yin rowa. 

Wanda ya juya baya, to, ALLAH Mawadaci ne, Godadde.  
 



 

Qarfe: 

Mafi Amfanin Dukan Qarafuna 

 

[57:25] Mun aiko manzanninMu da hujjoji bayyanannu, kuma Muka saukar 

da Littafi da dokoki tare da su, cewa mutane su tsayad da adalci. Kuma 

Muka saukar da qarfe, a cikinsa akwai alamar qarfi, da amfani masu yawa 

ga mutane. Dukkan wanna, domin ALLAH Ya bambanta wadanda suke 

taimakonSa da manzanninSa a kan imani. ALLAH Mai qari ne, Mabuwayi.  
 

 

Annabawa 

 

[57:26] Kuma Mun aiki Nuhu da Ibrahim, kuma Muka sanya Annabci da 

Littifi a cikin zuriyarsu daga cikinsu. Akwai daga cikinsu wadanda aka 

shiryar, alhali kuwa masu yawa daga cikinsu fasiqai ne.  
 



 

Lalaci Na Addini 

 

[57:27] Sa'an nan daga bayansu, muka aika da manzanninMu. Muka aika da 

Isah dan Maryam, kuma Muka ba shi Linjila, kuma Muka sanya tausayi da 

rahamah a cikin zukatan mabiyansa. Amma sai suka qirqiro rahbananci 

wanda ba Mu ne muka rubuta shi ba a kansu. Abin da kawai aka neme su da 

su yi, shi ne su bi umurnai wanda ALLAH Ya yarda da su. Amma ba su riqi 

saqoni da aka isad masu ba yadda ya kamata su yi. Sanadiyar haka, sai 

muka baiwa wadanda suka yi imani daga cikinsu sakamakonsu, kuma masu 

yawa daga cikinsu suka kasace fasiqai. 

  

 

 

 



[57:28] Ya ku wadanda kuka yi imani, Ku bi ALLAH da taqawa, ku yi imani 

da manzonSa. Sa’annan zai ba ku rabo biyu daga rahamarSa, kuma Ya 

sanya maku haske na shiryarwa, kuma Ya gafarta maku. ALLAH Mai gafara 

ne, Mai rahamah. 

  
 

 

[57:29] Domin kada mutanen Littafin gabani su san cewa, ba su ne suka 

gaje falalar ALLAH ba su kadai, kuma cewa duka falalar ga hannun ALLAH 

ne kawai take. Yana bayar da ita ga wanda Ya so. ALLAH ne Mai falalan da 

ba shi da iyaka.  

 
 


